
Kyun Sajte Ho Kanhaiya Tum, Tera Deedar Kaafi Hai
Hame Deewana Karne Ko Nazar Ka Vaar Kaafi Hai
Kyun Sajte Ho Kanhaiya Tum…………..

Kya Ubtan Keshri Jalwa, Kyun Chandan Se Saje Ho Tum
Ki Brij Ki Dhool Mein Jusrit Tera Shringar Kaafi Hai
Kyun Sajte Ho Kanhaiya Tum…………..

Kyun Mathe Swarna Manak Aur Bahumulak Mukut Raakho
Wo Ghunghrale Ghane Keshav Pe Mor Ki Paankh Kaafi Hai
Kyun Sajte Ho Kanhaiya Tum…………..

Kya Champa Mogra Juhi, Vaijanti Maal Gal Pehro
Shri Radha JI Ki Bahiyan Ka Tere Gal Haar Kaafi Hai
Kyun Sajte Ho Kanhaiya Tum…………..

Na Chhappan Bhog Ki Trishna Tumhe H argiz Nahi Kanha
Tumhe To Tript Karne Ko Ek Tulsi Saar Kaafi Hai
Kyun Sajte Ho Kanhaiya Tum…………..

Ho Mohak Shyam Varni Tum Ho Namaroop Ghanshyama
Teri Kripa Ko Barsane Ko Man Malhaar Kaafi Hai
Kyun Sajte Ho Kanhaiya Tum…………..

Kabhi Ur Mein Hua Gunjan, Kahe Kanha Sunle Pawan
Main To Bas Bhavna Dekhun, Mujhe To Pyar Kaafi Hai
Kyun Sajte Ho Kanhaiya Tum…………..

